
L LAPSI.AL ® 18 SEPTEMBER 2826
v

Kryetarii Grupit Parlamentar té Partisé Demokratike, Gazment Bardhi, ka zhvilluar njé
takim me té Ngarkuarén me Puné té Ambasadés sé Shteteve té Bashkuara né Tirang,
Nancy VanHorn.

Takimi u zhvillua né nisje té sesionit té ri parlamentar. Pérmes njé njoftimi pér shtyp,
Bardhi béri té ditur se me pérfagésuesen e Ambasadés amerikane diskutoi mbi
aktualitetin e axhendés sé Kuvendit, prioritetet e sesionit téri dhe forcimine
marrédhénieve mes Shqipérisé dhe Shteteve té Bashkuara.

Bardhi vlerésoirolin e SHBA-sé sinjé aleat strategjik dhe té gmuar pér Shqipéring, duke
theksuar réndésiné e partneritetit mes dy vendeve.

“Shtetet e Bashkuara té Amerikés jané njé aleat i cmuar dhe strategjik i Shqipérisé”,
shprehet Bardhi né njoftimin e tij.

Kreu i grupit parlamentar té PD-sé theksoi gjithashtu se Shgipéria dhe SHBA-ja
géndrojné sé bashku si aleaté né NATO dhe se mbetet e nevojshme vijimii forcimit té
partneritetit mes dy vendeve.

Takimi vjen né njé moment kur Kuvendi ka nisur sesionin e ri parlamentar, ndérsa
marrédhéniet me partnerét strategjiké vijojné té jené pjesé e axhendés politike
shqiptare.

